
მოხახუნე ზედაპირების ტრიბოლოგიურ თვისებებზე მოქმედი ფაქტორების შესახებ 

უფრო ფართო ინფორმაციის მოპოვების, ამ თვისებების განმსაზღვრელი ძირითადი 

ფაქტორების გამოვლენის და მათი სათანადო მნიშვნელობების უზრუნველყოფის 

გზების დასახვისათვის ჩატარებულია  ექსპერიმენტული კვლევები მაღალსიჩქარიან 

და სერიულ გორგოლაჭოვან მანქანაზე მოდ. MT1  

ექსპერიმენტული კვლევები  შესრულებულა მოხახუნე ზედაპირების სრიალის 

თანხლებით გორვის პირობებში კბილანური გადაცემების კბილის პროფილების, 

თვლებისა და რელსების, მუშტა მექანიზმების და ფრიქციული მუხრუჭე-

ბისათვის  დამახასიათებელი დატვირთვების პირობებში. ექსპერიმენტულ კვლევებში 

გამოყენებულია  ჩვენს მიერ დამუშავებული ეკოლოგიური და ამჟამად გამოყენებული 

ხახუნის მოდიფიკატორები თვლებისა და რელსების მოდიფიცირებისათვის. 

ამჟამად თვლების და რელსებისათვის გამოყენებული ხახუნის მოდიფიკატორები 

ძირითადად მზადდება ნავთობის პროდუქტების ბაზაზე და მიუხედავად 

გამოყენებული დანამატებისა, დაბალი ტრიბოლოგიური და ეკოლოგიურ 

თვისებებით ხასიათდება. ჩვენს  მიერ დამუშავებულია და ლაბორატორიულ 

პირობებში გამოცდილია ახალი, ეკოლოგიური და შედარებით მაღალი 

თბომედეგობის, ნანო-კომპონენტების შემცველი ხახუნის მოდიფიკატორები.   

 


